Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 4 N 1089-Ա  ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ՄԱՍԻՆ

Անհրաժեշտությունը
	ՀՀ կառավարության 04.10.2018 թվականի թիվ 1089-Ա որոշման (այսուհետ՝ Որոշում, խմբ. 14.10.2021 N 1698-Ա) 1-ին կետում առկա են  վրիպակներ և անճշտություններ, ինչպես նաև նկատի ունենալով այն հանգամանքը, որ 2022 թ. հնարավոր չէ իրականացնել 2021թ. համար նախատեսված ներդրումները, անհարժեշտություն է առաջացել  Որոշման մեջ  կատարել լրացումներ և փոփոխություններ:
 
Ընթացիկ իրավիճակը և խնդիրները 


 Համաձայն Որոշման 3-րդ կետի 2-րդ ենթակետի՝ ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) և Համալսարանի միջև Որոշման 3-րդ կետի 1-ին ենթակետում նշված գործընթացի ավարտից հետո երկամսյա ժամկետում պետք է կնքվեր Որոշման 1-ին կետում նշված Անշարժ գույքի անհատույց օգտագործման պայմանագիր, սակայն Համալսարանի կողմից Կոմիտեին ներկայացված  փաստաթղթերի ուսումնասիրության արդյունքում պարզվել է, որ Որոշման 1-ին կետում առկա են որոշ անճշտություններ և վրիպակներ:
 Որոշման մեջ նշված Համալսարանի անվանումը չի համապատասխանում իրավաբանական անձի գրանցման փաստաթղթերում նշված անվանմանը՝ «Հայ-ռուսական (Սլավոնական) համալսարան բարձրագույն մասնագիտական կրթության պետական ուսումնական հաստատությանը» անվանումը պետք է փոխարինվի «Ռուս-հայկական (Սլավոնական) համալսարան բարձրագույն մասնագիտական կրթության պետական ուսումնական հաստատություն»  անվանումով:
Որոշման 1-ին կետում  ք. Երևան Հ. Էմինի նրբանցք 4 հասցեում  նշվել է  ամբողջ գույքը, սակայն առանձնացված երկու  անշարժ գույքեր գրանցվել են տարբեր հասցեներով՝ ք. Երևան Հ. Էմինի նրբանցք 4 և ք. Երևան Հ. Էմինի փողոց 4:
Որոշման 1-ին կետում՝ «592 մլն 493 հազ. 7791» թվում առկա է վրիպակ «հազ.» բառից հետո գրված է՝ «7791», որը պետք է  լինի «791»։  
Որոշման 2-րդ կետում նշված՝ Համալսարանի կողմից ներկայացված ներդրումային ծրագրի համաձայն (կցվում է) նախատեսված պարտավորությունները 2021 թվականի (առաջին փուլի) համար կազմում է՝ 116.6 մլն դրամ, որի կատարման ավարտի ժամկետ է սահմանվել 2021 թվականի դեկտեմբերի 30-ը, այս պայմաններում անհատույց օգտագործման պայմանագիրը կնքելու դեպքում, ստացվում է, որ 2021 թվականի համար պետք է կիրառվի Որոշման 3-րդ կետի 2-րդ ենթակետի «բ» պարբերությամբ սահմանված դրույթը, քանի որ այս պահին Համալսարանը չի կարող կատարել իր կողմից ներկայացված ներդրումային ծրագրով նախատեսված պարտավորությունները։

Կարգավորման  նպատակը
  «Հայաստանի Հանրապետության կառավարության 2018 թվականի հոկտեմբերի 4-ի  N 1089-Ա  որոշման մեջ  լրացումներ, փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումից հետո Որոշման մեջ կշտկվեն  վրիպակները և Համալսարանի համաձայնությամբ ներկայացված ներդրումային ծրագրի մեկնարկային թվերը՝ 2021-2023 թվականների փոխարեն 2022-2024 թվականները, ինչպես նաև հնարավորություն  կնձեռնվի ՀՀ ՏԿԵՆ պետական գույքի կառավարման կոմիտեին  և Համալսարանի  միջև Որոշման 1-ին կետում նշված Անշարժ գույքի անհատույց օգտագործման պայմանագիր կնքնման համար:
         «Հայաստանի Հանրապետության կառավարության 2018 թվականի հոկտեմբերի 4-ի  N 1089-Ա  որոշման մեջ  լրացումներ և փոփոխություններ կատարելու  մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
 «Հայաստանի Հանրապետության կառավարության 2018 թվականի հոկտեմբերի 4-ի  N 1089-Ա  որոշման մեջ  լրացումներ և փոփոխություններ կատարելու  մասին» Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից։
       Նախագծի մշակման գործընթացում ներգրավված ինստիտուտները և անձինք
       Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:
         Ակնկալվող արդյունքը
         Նախագծի ընդունումը կնպաստի համալսարանի գործունեության և ներդրումների արդյունավետ կազմակերպմանը:  
